
Со финансиска поддршка од Австралиската влада

Лекови: Тоа е ваш избор
Колку знаете за вашите лекови?

Дали знаевте дека кои лекови земате е ваш избор и дека вие имате контрола 
на тоа што земате?

Оваа брошура ви дава способност да имате информирана и активна улога во 
одлучувањето кои лекови ги земате.

Приказната за Ray
После операција, Ray* се врати во 
неговата установа за нега на стари 
лица. Ќерка му Susan забележа дека 
му бил препишан нов лек и ги опиша 
промените што ги видела кај Ray:

„Во таа фаза тој не можеше да оди, 
само ги влечеше нозете, беше во 
длабока депресија, само плачеше цело 
време. И не можеше да голта... Велеше 
‘мојот мозок е пекол за мене’. Тој не 
сакаше да разговара.“

Susan беше крајно вознемирена 
поради промените кај татко ѝ, но не 
можеше да ги убеди болничарките да 
престанат да му го даваат лекот. Реши 
да го префрли во друга установа каде 
веднаш почнаа да му ја намалуваат 
дозата на лекот. Susan ја опиша 
промената:

„Сега е тој ист каков што беше порано. 
Тој е Ирец, со силен ирски акцент, и е 
смешен. Многу е забавен. Тој сака да 
излезе на ручек. Често одиме на излет. 
Одиме на прошетка покрај брегот. Ако 
има музика во некој паб, одиме таму 
попладне, кога не е премногу уморен.“

(Студија на случај од ADA Australia - “Fading 
Away: How Aged Care Facilities in Australia 
Chemically Restrain Older People with Dementia”, 
Human Rights Watch 2019)

*Сите имиња во животните приказни/случаи 
се сменети, за да се заштити идентитетот на 
лицата кои се споменуваат.

За	повеќе	информации	и	материјали	
видете	на opan.org.au/yourchoice
opan.org.au  |  1800 700 600

www.opan.com.au/yourchoice
opan.com.au

Не се важни вашите години или каква 

медицинска состојба можеби имате – вие 

секогаш имате право да бидете вклучени во 

одлучувањето за вашата нега. Тоа ги вклучува 

одлуките за вашите лекови и за тоа како 

сакате да живеете.

Секој кој е вклучен во вашата нега мора да 

ги почитува вашите права, како и вашите 

вредности и желби – било да е тоа вашиот 

семеен доктор (GP), медицинска сестра, 

негувател, семејството, пријатели или 

претставници. 

Лековите може да играат важна улога како 

помош да живеете удобно, да останете 

безбедни и да живеете подолго. Меѓутоа, 

некои лекови може да не делуваат како што 

се очекува, од нив може да не се чувствувате 

добро и може да предизвикаат несакани 

придружни ефекти (side effects) или промени 

во однесувањето.

Вие имате право да добивате информации 

за вашите лекови, вклучително како 

функционираат и дали има некои можни 

придружни ефекти кои може да влијаат на 

квалитетот на вашиот живот.

Често има алтернативни опции за третман 

кои ќе ви дадат поефикасна поддршка 

одошто лековите. Ваша улога е да изберете 

дали лековите се добри за вас. Понекогаш тоа 

може да вклучува информиран избор да се 

рече „не“ на препорачаната опција за лекови.

Запамтете, ваше право е да 
имате контрола на вашите 
лекови.

Тоа е ваш избор. Тоа е ваше право.

✔

Приказната за Kevin
Kevin*, станар во установа за нега на стари 
лица во внатрешноста, станувал многу 
фрустриран кога бил заклучен внатре. 
Можел да гледа низ прозорец, но не му било 
дозволено да излегува надвор, бидејќи некои 
негуватели сметале дека е така побезбедно за 
лице со деменција.

На крај некој рекол: „Пуштете го надвор и 
само внимавајте, тој не може да отиде далеку.“ 

Така и сториле. Kevin излегол во градината и 
отишол до главната жичана ограда. Откако 
застанал таму и ги гледал кравите извесно 
време, се свртел и мирно се вратил внатре. 
Kevin цел живот бил фармер и сакал да ги 
провери кравите. Таа прошетка за него била 
активност што има значење и нешто што сѐ 
уште можел да го прави.

Отворената врата била подобра одошто доза 
на лек.

Информиран избор е кога вие донесувате одлука за вашата 

медицинска нега, или за негата на некој близок, знаејќи и 

разбирајќи ги користа и потенцијалните ризици од одлуката.

Ваше право и ваша улога се да одберете која опција ви 

одговара вам или на лицето кое го негувате, и да почнете или да 

прекинете да земате некој лек.

Информиран избор значи да се биде способен:

ê	Да се разбере причината за лекот

ê Да се разберат опциите што ви се достапни (вклучително да 

не се зема лекот)

ê Да се разберат ризиците и користа од тие опции

ê Да се донесе обмислена одлука, без било каков несоодветен 

притисок од други

ê Да ја соопштите вашата одлука

ê Да организирате редовно преразгледување на вашиот план 

на лекување

ê Да имате постојани дискусии за вашите лекови

Вие може да речете „не“ и да одберете да не земате 
некој лек. 

Исто така, може да го смените мислењето во секое 
време, дури и откако сте почнале да земате некој лек.

Што е информиран избор?

✔

✔

Како да одлучите што е добро за вас

Почнете да го земате лекот и одредете датум за 
преразгледување со вашиот семеен доктор/тим 

за здравствена нега.

ДА

Овој процес може да ви помогне за вашите лекови да разговарате со вашиот доктор и да 
направите информиран избор во поглед на лековите. Исто така, може да биде корисно овој 
процес да се користи за секој лек што веќе го земате или ако сакате тоа да се преразгледа.

Кои лекови се препорачани? Размислете за ризиците и користа.

НЕ

Разговарајте со вашиот семеен доктор/здравствен 
тим за достапни алтернативни третмани и за 

ризиците и користа од секоја од опциите.
Преразгледајте го земањето на лекот и 

размислете за придружните ефекти.

ДА НЕ

Одредете го датумот на следното 
преразгледување, за да се преоцени како лекот 

делува и за да се разговора ако има некој нов 
проблем.

Одлучете кој начин на третман би сакале да 
пробате и да почнете. Одредете датум за 

преразгледување со вашиот семеен доктор/
здравствен тим.

Дали овој третман ми помага?

ДА НЕ

Што е мојата дијагноза? Дали ми требаат лекови?

Дали сакам да го пробам лекот?

Јас не би сакал да го земам овој лек и сакам да 
размислам за алтернативни третмани.

Дали лекот ми делува?

Придружните  
ефекти се  

минимални и  
овој лек добро 
функционира.

Има негативни 
придружни ефекти 

или лекот не е 
ефикасен.

Има негативни 
придружни 
ефекти или 
лекот не е 
ефикасен.

Одредете го датумот на 
следното преразгледување, 

за да се преоцени како се 
одвива третманот и да се 

разговора ако има некој нов 
проблем.

Некои лекови можат да ги сменат мислите 

или однесувањето, или да имаат влијание на 

вашиот секојдневен живот.

Тие лекови се викаат психотропски, но може да 

бидат познати под голем број други имиња.

Постарите луѓе во Австралија често ги 

употребуваат овие лекови прекумерно и тие 

може да имаат сериозни придружни ефекти.

Важно е да разберете за што служат 
тие лекови, зошто можеби ги земате 
и како тие може да влијаат на вашата 

способност да донесувате одлуки.

(Список на вообичаени психотропски лекови 

видете на:  www.agedcarequality.gov.au/
sites/default/files/media/acqsc_psychotropic_
medications_v10_hr.pdf)

Психотропски  
лекови

✔

https://www.agedcarequality.gov.au/sites/default/files/media/acqsc_psychotropic_medications_v10_hr.pdf
https://www.agedcarequality.gov.au/sites/default/files/media/acqsc_psychotropic_medications_v10_hr.pdf
https://www.agedcarequality.gov.au/sites/default/files/media/acqsc_psychotropic_medications_v10_hr.pdf

Што е психотропски лек?
ê	Психотропски лек е вид на лек кој делува на мозокот и влијае на расположението, 

проникливоста, однесувањето или мислите. Често се препишува за ментални состојби, 
вклучително депресија, шизофренија и вознемиреност.

ê	Земањето на овие лекови може ефикасно да помогне кај тешки состојби на менталното 
здравје, но исто така може некои луѓе да ги направи збунети, несредени, во паника или 
исплашени.

Кога треба да ги земам овие 
лекови?
ê	Ќе има околности кога овие лекови се 

соодветни за медицинската состојба на 

некое лице, на пример, кога е тоа многу 

вознемирено, во депресија, агресивно или 

има психоза, што може да ве изложи на 

ризик од повреда.

ê Овие лекови треба да се користат само 

во одредени околности. Кога тие се 

користат заради ставање под контрола 

на однесувањето на некое лице, а не за 

лекување, тоа се вика хемиско спречување 

(chemical restraint).

ê Кога ги земате овие лекови, тие треба да 

бидат внимателно надгледувани и редовно 

преразгледувани.

  

 

Психотропски  
лекови

Што може да се случи ако ги 
земам овие лекови?
ê	Доказите покажуваат дека кај 

постарите луѓе, психотропските лекови 

може да доведат до почести паѓања, 

кршење на коските и збунетост, како 

и зголемен ризик од воспаление 

на белите дробови, мозочен удар и 

предвремена смрт.

ê Овие лекови исто така може да ја 

намалат вашата свесност, способноста 

да комуницирате и да доживувате 

радост, среќа и квалитетен живот 

– што може да ве направи отсутни, 

дезориентирани или вознемирени.

ê Важно е да поставувате прашања за 

можните придружни ефекти на секој 
лек што го препорачува вашиот семеен 

доктор, за да можете да го разберете 

влијанието што лекот ќе го има на 

вашето тело.

Дали има алтернативи 
на лековите?
Во некои случаи може да посакате, наместо земањето нов лек, да 

пробате некоја опција што не е лек.

Некои медицински состојби може да предизвикаат промени 

на однесувањето. Вие може да бидете вознемирени поради 

промените што сте ги забележале.

Има ресурси што ќе ви дадат поддршка, кои може да ви 

помогнат да ги разберете промените што ги доживувате и да 

идентификувате што би можело да ги предизвикува тие промени. 

Прашајте за алтернативи.

Алтернативни третмани како што се медитација, музика 
и советодавна поддршка може да ви помогнат да се 
справите со вашата состојба.

Приказната за Joseph
Joseph* закрепнувал во болница од тежок мозочен удар. Често ги 
слушал докторите и медицинските сестри како околу неговиот 
кревет зборуваат за него и за неговата иднина, и кога зборувале со 
неговото семејство игнорирајќи го него.

Ќерката на Joseph вели: „Кога тој стана многу агресивен кон нив, 
почнаа да му даваат антипсихотски лекови. После две мои посети, 
тој можеше да ми објасни колку мрази да биде игнориран и други 
да дискутираат за него. Успеав да го убедам болничкиот персонал 
дека тој може да разбере сѐ што тие зборуваат, иако неговиот 
говор е попречен, а тој е парализиран. Кога Joseph беше вклучен во 
разговорите за неговото здравје и иднина, се врати неговиот мирен 
карактер.“

✔

Кое е лицето кое донесува одлуки 
за мене (decision-maker)?

Дали сакате да знаете повеќе за поддржано 
или заменето донесување на одлуки?  

Важно е да се планира однапред и со 

вашите блиски да се разговара за вашата 

медицинска нега и за изборот на лекови.

Има времиња кога можеби од други лица 

ќе побарате помош и поддршка за да 

одлучите за вашите опции на третман. 

Има други времиња кога можеби ќе ви 

треба некој во кого имате доверба за да 

донесува одлуки за вас, врз основа на 

вашите вредности и желби, и на тоа што 

вие би сакале.

Затоа треба да разговарате со нив сега, 

за да знаат какви одлуки да донесуваат 

во ваше име, ако треба да го прават тоа 

во иднина.

За сите е важно да се направи ваков 

разговор со блиските, особено ако 

постои ризик во иднина да ја загубите 

способноста на одлучување.

Вие може да одберете кој 
ќе зборува во ваше име. Ваш 
поддржувач (supporter) или 

заменик доносител на одлуки (substitute 
decision-maker) може да биде член 
на семејството, негувател, пријател, 
претставник или лице за поддршка – тоа 
треба да е некој во кого имате доверба.

✔

Вашиот заменик доносител на одлуки 
може да биде познат како одговорно лице 
(person responsible), старател (guardian) или 
застапник (attorney), зависно од државата 
или територијата во која живеете.

Нивна улога е да ги зема предвид вашите 
вредности и желби кога донесуваат 
одлуки за вашиот третман и лекови, 
ако вие самите повеќе не можете да 
одлучувате.

За повеќе информации 
видете на следните 
интернет страници:

ADACAS Advocacy
adacas.org.au/supported-decision-
making/supported-decision-making/ 

Advance Care Planning Australia
advancecareplanning.org.au

http://www.adacas.org.au/supported-decision-making/supported-decision-making/
http://www.adacas.org.au/supported-decision-making/supported-decision-making/
http://www.advancecareplanning.org.au
www.advancecareplanning.org.au

Прашања што треба да се 
постават за вашиот лек
Кога следниот пат ќе отидете кај вашиот 
семеен доктор, земете го со себе овој 
список на прашања.

Овие прашања исто така помагаат кога се преразгледува 
лекот што го земате.

ê Што земам?

ê Како тоа ќе ми помогне?

ê Кои се придружните ефекти (side effects)?
ê Што може да се случи ако не го земам?

ê Кои се алтернативите (вклучително алтернативи што не се 
лекови)?

ê Кога мојот лек може да биде преразгледан?

Еве некои важни прашања што можеби 
ќе сакате да ги поставите: 

ê Која е мојата дијагноза?

ê Која е користа од земањето на овој лек?

ê Кои се ризиците од земањето на овој лек?

ê Дали земањето на овој лек ќе влијае на мојот начин на 
живеење?

ê Колку долго ќе треба да го земам овој лек?

ê Колку чини овој лек?

ê Што да правам ако имам проблеми да ја разберам мојата 

состојба или опциите за лекување?

✔
Овие прашања може да ги поставите и за секој 
лек што веќе го земате. 
Никогаш не е доцна да се праша.

Кои улоги имаат лицата вклучени во 
процесот на донесување на одлуки? 

Која е мојата улога?
ê	Да направите информиран избор за вашите 

опции за третман и лекови, и како сакате да 
го водите вашиот живот.

Запамтете, донесувањето на конечна одлука 
е секогаш ваше право и ваша улога.✔

Која е улогата на аптекарот?
ê	Да ве поддржува околу водењето сметка за 

лековите.

ê	Да ги преразгледува вашите лекови и да 
разговара како тие делуваат во вашиот случај.

ê	Да ве снабдува со точни лекови.

Која е улогата на мојот семеен 
доктор (GP)?
ê	Да ви ги претставува опциите за третман што би 

можеле да ви користат од медицинска страна, 
на начин што вие и вашиот доносител на одлуки 
можете да го разберете.

ê	На вас или на вашиот доносител на одлуки да ви 
даде јасни информации за вашите лекови.

ê	Да ви препишува лекови со ваша согласност, 
редовно да ги преразгледува и да внимава на 
придружните ефекти.

Која е улогата на мојот доносител 
на одлуки?
ê	Да донесува информирани одлуки за вашите 

опции за третман и лекови кога сте ја загубиле 
способноста да го правите тоа, врз основа на 
одлуката што вие би ја донеле.

ê	Оваа одлука да ја направи врз основа на вашите 
изразени вредности и желби.

Која е улогата на давателот на 
услуги за нега на стари лица 
(aged care provider)?
ê	Да ви помогне вам или на вашиот доносител на 

одлуки да направите информиран избор за вашите 
опции на третман и лекови, и да организира 
редовни разговори и преразгледувања.

ê	Да ви укажува нега и поддршка сконцентрирани 
на вас.

ê	Да постапува според Повелбата за права во 
негата на стари лица (Charter of Aged Care 
Rights).

Помош е достапна
  Ако ви треба 
преведувач:

Известете го застапникот за нега 
на стари лица или Комисијата кога 
се јавувате, или јавете се директно 
на Службата за писмено и усно 
преведување (Translating and Interpreting 
Service) на 131 450 и побарајте да ве 

поврзат.

Ако имате 
попречен слух 
или говор:

Контакт може да направите преку 
National Relay Service:

Корисници на TTY: 1800 555 677
Корисници на „Зборувај и слушај“ 
(Speak and Listen): 1800 555 727
Корисници на интернет пренос: 
поврзете се со National Relay Service 
и внесете го телефонскиот број на 
линијата за застапување (advocacy line) 
или на Комисијата. 

Запамтете, ваше право е да 
бидете информирани за вашите 
лекови и да имате контрола 
во врска со нив. За повеќе 

информации и за натамошни ресурси за 
постари лица и лекови, видете на OPAN 
на opan.org.au/yourchoice или јавете се на 
1800 700 600.

✔

Ако сте загрижени во врска со лекот што го 
земате вие или некој ваш близок, најнапред 
треба да разговарате со вашиот семеен доктор 
или давателот на нега за стари лица. Нивна 
обврска е да ислушаат што ве загрижува и да 
разговараат со вас за вашите опции.  

Ако не ги добивате сите потребни информации 
за вашиот лек, имате право да разговарате со 
некого кој ќе ви ги даде тие информации.

За натамошна поддршка во 
врска со тоа:
1)	 Може да закажете средба со вашиот 

доктор, или да побарате специјалистичко 
преразгледување или второ мислење.

2)	 Ако ви се укажува клиничка домашна 
нега или сте во дом за нега на стари лица, 
можете официјално да барате од вашиот 
давател на услуги состанок за вашиот 
случај (case conference) или медицинско 
преразгледување.

3)	 Бесплатна и независна поддршка може да 
побарате од OPAN, Мрежа за застапување 
на постари лица (Older Persons Advocacy 
Network) на  1800 700 600 или на интернет 
страницата opan.org.au

4)	 Или можете да поднесете жалба на Aged 
Care Quality & Safety Commission јавувајќи 
се на телефон 1800 951 822 или преку 
интернет на  agedcarequality.gov.au/making-
complaint

opan.com.au/yourchoice
www.opan.com.au
agedcarequality.gov.au/making-complaint
agedcarequality.gov.au/making-complaint

Следниве ресурси може да ви бидат 
корисни

healthdirect дава бесплатни и 

веродостојни здравствени информации 

и совети.

healthdirect.gov.au/medicines

1800 022 222

Бесплатни повици: 24 часа дневно, 7 дена 

во неделата. Информации достапни на 

повеќе јазици.

Национална организација за поддршка 

на лица со деменција и на нивните 

семејства и негуватели.

dementia.org.au

1800 100 500

Dementia Support Australia работи на 

подобрувањето на квалитетот на животот 

на лица со деменција и на нивните 

негуватели.  

dementia.com.au

1800 699 799 

NPS MedicineWise останува посветена 

на поддршката на квалитетна употреба 

на лекови заради подобрување на 

здравствените одлуки и здравствените 

резултати во Австралија.

nps.org.au 

02 8217 8700

Care4Dementia App
Оваа апликација е достапна само на App 

Store за iPhone и iPad.

apps.apple.com/au/app/care4dementia/
id1029281368

За повеќе информации и материјали 

видете на 

За повеќе информации и материјали 

видете на  opan.org.au/yourchoice

opan.org.au

1800 700 600

healthdirect.gov.au/medicines
www.dementia.org.au
www.dementia.com.au/
www.nps.org.au
https://apps.apple.com/au/app/care4dementia/id1029281368
https://apps.apple.com/au/app/care4dementia/id1029281368
www.opan.com.au/yourchoice
opan.com.au


Со финансиска поддршка од Австралиската влада

1800 700 600 
www.opan.org.au

www.opan.com.au

